
INTERSECONDARY SCHOOLS EXAMINATION SERIES

ISESE

MTIHANI WA KIDATO CHA SITA WA MWEZI AGOSTI

121/1 KISWAHILI 1

Muda : Masaa 3

Maelekezo
1. Karatasi hii ina sehemu A na B yenye jumla ya maswali nane (8)

2. Jibu maswali yote kutoka sehemu A na maswalimatatu (3) kutoka sehemu B
swali la nane (8) ni la lazima.

3. Zingatia maelekezo ya kila sehemu

4. Maagizo yote na taratibu za mitihani zizingatiwe.

5. Simu za mkononi na vikokotozi HAVIRUHUSIWI katika chumba cha mtihani.

SEHEMU A (Alama 40)
Jibu maswali yote katika sehemu hii

1. Soma shairi lifuatalo kisha jibu maswali yanayofuata
“Vinu wenzake ni mchi, wala sibadilishiwe,
Ufundi haujifichi, utwanzi na uzinguwe,
Jiwe la manga si mchi, haitakidhi hajawe”

“Nafaka haziwi unga, kwa kusagiwa na jiwe,
Utaambulia chenga, mapishi yakuumbuwe,
Lazima kuzitwanga, kinuni zishindiliwe”

“Achana na misagio, walau uongokewe,
Utafute mtwangio, jiwe halisagi jiwe’
Unga sopenya chungio, utapikwaje uliwe?

“Miti imejaa tele, ya kutwanga itambuwe,
Ya mipingo na mivule, upendao uchaguwe,
Yenye michango ya kale, isodowa wala sewe”
KIITIKIO
Jiwe la manga si mchi, utwangao kwa murua.
Maswali
(a) Pendekeza kichwa cha shairi kisichozidi maneno matatu (3)
(b) Je, kwa mawazo yako mshairi anazungumzia nini ndani ya shairi lake? Toa
mfano wa beti moja
(c) Taja jazada nne (4) zilizotumika ndani ya shairi na maana yake
(d) Je, umepata mafunzo gani ndani ya shairi hili. Toa na mfano wa beti moja
(e) Kwa kutoa mfano wa beti moja la shairi taja tamathali za semi ilyotumika
katika ndani ya shairi hili na ueleze maana ya tamathali ya semi hiyo uliyoitaja.

2. “Daktari mzuri ni yule anayejua chanzo na tiba ya ugonjwa anaoshughulikia”.
Ihusishe kauli hii na mada ya utata katika hoja nne(4) zenye mifano hai.

3. (a) Fafanua miundo mitano ya Kirai Nomino (KN) kwa kutoa mifano miwili iliyo
katika sentensi kwa kila muundo.
(b) Mofimu hutekeleza majukumu mbalimbali katika maneno ya lugha ya
Kiswahili. Eleza kazi za mofimu ziliopigiwa mistari katika maneno yafuatayo.
(i) Limwa
(ii) Takasa
(iii) Ponywa
(iv) Tutaimba
(v) Mnapiga kelele

4. Uambatani ni njia mojawapo ya uundaji wa maneno katika lugha ya Kiswahili.
Eleza miundo mitano ya uambatani katika lugha ya Kiswahili.

SEHEMU B (Alama 60)
Jibu maswalimatatu (3) katika sehemu hii, swali la nane (8) ni la lazima

5. Andika barua katika gazeti la Nipashe kuhusu ongezeko la watumiaji wa
madawa ya kulevya katika wilaya yako. Jina lako ni Mapambano Yanahitajika.

6. Eleza namna Tanzania inavyonufaika kutokana na kukua na kuenea kwa
lugha ya Kiswahili Tanzania. Hoja ziwe sita (6).

7. Tofauti ndogondogo zinazojitokeza katika lugha yenye asili moja huwa na
mchango mkubwa katika lugha. Thibitisha hoja tano (5)

8. Muonekano wa twiga humpa nduni zake ambazo ni za kipekee ambazo
humtofautisha na wanyama wengine. Je, ni nduni zipi ambazo humpambanua
mfasiri. Hoja sita (6)

KWA MAHITAJI YA
1. MONTHLY TEST ZA ADVANCE KWA MASOMO YOTE
2. SERIES ZA ADVANCE ZA KILA SOMO
3. SERIES ZA O’LEVEL ZA KILA SOMO
WASILIANA NASI KWA NAMBA 0624 254 757

N.B
PIA U.B.N COOPERATION KWA KUSHIRIKIANA NA ISESE
TUNAWAKARIBISHA WAKUU WA SHULE NA
WATAALUMA KUJIUNGA KATIKA GROUP LETU LA
MONTHLY TEST AMBALO UTAPATA MITIHANI YA
ADVANCE YA KILA MWEZI PAMOJA NA MARKING ZAKE
KWA GHARAMA YA TSH 100,000 (KWA MIEZI MITATU)
NA TSH 150,000 (KWA MIEZI SITA)

KARIBUNI SANA


